Appell Inferjuri Numru 68/2020/1 LM

MALTA

QORTI TAL-APPELL

(Kompetenza Inferjuri)

ONOR. IMHALLEF
LAWRENCE MINTOFF

Seduta tal-24 ta’ Settembru, 2021

Appell Inferjuri Numru 68/2020/1 LM

Sharon Borg (K.l. 305614L)
(‘l-appellanta’)

vs.

L-Awtorita tal-Artijiet
(‘l-appellata’)

I-Qorti,

Preliminari

1. Dan huwa appell maghmul mir-rikorrenti Sharon Borg (K.l. 305614L),

[hawnhekk ‘lI-appellanta’] minn decizjoni tat-Tribunal ta’ Revizjoni
Amministrattiva [minn issa’| guddiem ‘it-Tribunal’], tal-4 ta’ Marzu, 2021 [minn
issa 'l quddiem ‘is-sentenza appellata’], li permezz taghha t-Tribunal ¢ahad |-
appell tar-rikorrenti minn decizjoni li nghatat fil-konfront taghha mill-intimata

Awtorita tal-Artijiet [hawnhekk ‘l-appellata’], u laga’ l-ec¢cezzjonijiet tal-

Awtorita intimata, sabiex b’hekk ir-rifjut tal-Awtorita tal-Artijiet gie kkonfermat

mit-Tribunal.
Fatti
2. Ir-rikorrenti kienet ipprezentat applikazzjoni lill-Awtorita intimata (GLA

12B/2020/0301), fejn talbet permess sabiex tirriloka xi mwejjed u siggijiet u
umbrelel minn Victory Street, Naxxar ghal Main Street, Naxxar, inkluz
pjattaforma u grada tal-hadid immuntati fl-indirizz 1, Main Street, kantuniera
ma’ Vjal il-Labour, in-Naxxar. It-talba tar-rikorrenti giet michuda mill-Awtorita
intimata permezz ta’ decizjoni li giet komunikata lilha fil-25 ta’ Awwissu, 2020,
fejn I-Awtorita intimata ghamlet riferiment ghal ittra ta’ Transport Malta tat-23
ta’ Lulju, 2020, li indikat diversi perikli fl-eventwalita li t-talba tar-rikorrenti tigi
milqugha, kif ukoll ghaliex fil-fehma tal-Awtorita tal-Artijiet, it-tpoggija ta’
mwejjed u siggijiet fejn qieghed jigi propost, hija ta’ riskju potenzjali ghas-

sigurta tal-utenti tal-ispazju pubbliku.

Mertu

3. Fir-rikors taghha quddiem it-Tribunal, ir-rikorrenti galet li hija hassitha
aggravata bid-decizjoni tal-Awtorita intimata, ghaliex fil-fehma taghha I-
Awtorita agixxiet ultra vires il-poteri taghha, stante li r-ragunijiet moghtija ghar-
rifjut taghha huma materiji li jagghu fil-kompetenza ta’ awtoritajiet ohra bhalma
hija [-Awtorita tal-Ippjanar. Qalet li ghalhekk hija m’ghandhiex il-vires tiddeciedi

materji mressga quddiemha abbazi ta’ kriterji li ma jagghux fil-kompetenza

taghha, u fi kwalunkwe kaz id-decizjoni tal-Awtorita intimata hija nulla u bla
effett ghaliex tmur kontra I-ligi u kontra kull dettam li Bord gudizzjarju jew
kwazi-gudizzjarju ghandu jsegwi fid-determinazzjoni ta’ materji mressqa
guddiemu, stante li hija nieqgsa mill-firma tal-membri |li dde¢idewha, ittiehdet
fil-maghlug u ma ttehditx waqt seduta pubblika. Qalet li d-decizjoni hija niegsa
wkoll minn kull motivazzjoni li tista’ twassal lill-appellant jithem kif u abbazi ta’
liema policies u principji ttiehdet din id-decizjoni, u apparti minn hekk id-
decizjoni hija nulla wkoll ghaliex hija diskriminatorja fil-konfront tar-rikorrenti
ghaliex diga gew approvati permessi simili fl-istess inhawi. Ir-rikorrenti galet
ukoll li l-istess sit kien diga mghammar u approvat b’tali koncessjoni fis-snin
precedenti u dan meta l-istess sit kellu isem tal-kummer¢ differenti, u fi
kwalunkwe kaz dak mitlub minnha mhuwa ser johloq I-ebda perikolu ghan-nies
li jghaddu mit-trig. Ir-rikorrenti kkonkludiet billi galet |i t-talba taghha hija
konformi mal-ligijiet u policies vigenti, inkluz il-Policy Guidance and Standards
for Outdoor Catering Areas on Public Open Spaces, u in vista ta’ dawn il-
konsiderazzjonijiet, talbet lit-Tribunal joghgbu jhassar u jirrevoka d-decizjoni

tal-Awtorita appellata komunikata lilha fil-25 ta’ Awwissu, 2020.

4. L-Awtorita intimata wiegbet li d-decizjoni mehuda minnha hija gusta fil-
forma u fis-sustanza, u ghalhekk l-appell tar-rikorrenti ghandu jigi michud. Qalet
li fid-decizjoni taghha hija tat ragunijiet skont il-prinCipju amministrattiv
stabbilit, the duty to give reasons. Kompliet tghid li ghalhekk isegwi li hija kienet
fil-limiti tad-diskrezzjoni taghha meta ¢ahdet I-applikazzjoni odjerna, kif ukoll
imxiet skont il-Guidelines on Outdoor Catering Areas on Public Open Space (OCA

Policy), u ghalhekk kull allegazzjoni li I-Awtorita mxiet b’'mod diskriminatorju hija

bla bazi, inveritiera u ingusta ghaliex [-Awtorita tiddeciedi skont policy
ppubblikata biex il-pubbliku kollu jkun mgharraf biha. L-appellata qalet ukoll li
[-Qorti dejjem irriteniet li I-Awtorita ghandha timxi mal-policies vigenti. L-
Awtorita intimata eccepiet ukoll li I-Kap. 563 jaghti definizzjoni ta’ ‘awtorita’
bhala ‘I-Awtorita tal-Artijiet stabbilita skont I-artikolu 5 u tinkludi kull korp jew
persuna li tagixxi f'isimha’. Qalet li mhux minnu dak li tghid ir-rikorrenti li dan
is-sit kien diga mghammar b’koncessjoni fis-snin precedenti, ghaliex il-permess
ghat-tpoggija ta’ mwejjed u siggijiet kien ghal sit differenti u mhux ghall-istess
sit. Qalet li I-applikazzjoni giet michuda minhabba ghadd ta’ problemi, fosthom
telf ta’ postijiet ta’ parkegg, nuqqas ta’ sigurta ghall-persuni li jaghmlu uzu mit-
trig, riskju ghall-persuni li jaghmlu uzu mit-triq f'kaz ta’ incident tat-traffiku, kif

ukoll riskju gholi ghall-vizibilita tas-sewwieqa.

5. Flimkien mar-rikors promotur, ir-rikorrenti pprezentat kopja tal-ittra i
ntbaghtet lilha fil-25 ta’ Awwissu, 2020 bir-rifjut tal-Awtorita intimata. Min-
naha taghha I-Awtorita intimata pprezentat kopja tal-ittra ta’ Transport Malta
tat-23 ta’ Lulju, 2020, li telenka |-problemi li din |-entita kkonstatat meta giet

biex tikkonsidra t-talbiet tar-rikorrenti.

6. It-Tribunal sema’ x-xhieda ta’ Antonia Farrugia impjegata mal-Awtorita
intimata, li kienet il-case officer addetta mill-kaz tar-rikorrenti. Ix-xhud spjegat
li r-rikorrenti diga ghandha encroachment permit kopert b’permess tal-ippjanar
ftit aktar ’il fuq fl-istess trig, u bl-applikazzjoni taghha r-rikorrenti riedet tnehhi
l-imwejjed u siggijiet mill-parti tas-sit koperta bil-permess sabiex dawn
jitgieghdu fi spazju ta’ parkegg. Ix-xhud ipprezentat kopja tar-rapport taghha

bhala case officer, kif ukoll kopja tal-ittra tal-Awtorita intimata bir-rifjut that-

talbiet tar-rikorrenti. Ghad-domandi li sarulha in kontroezami, ix-xhud qalet li r-
rikorrenti ghandha permess mhux biex tgieghed imwejjed u siggijiet ezattament
guddiem il-premises taghha, izda fug in-naha I-ohra tat-triq fil-pjazza. Ix-xhud
galet li ma tafx jekk minkejja li r-rikorrenti ghandha |-permess tal-Awtorita tal-

Ippjanar, l-encroachment permit tal-Awtorita tal-Artijiet inghatax lil haddiehor.

7. Ir-rikorrenti Sharon Borg fl-affidavit taghha spjegat li t-tgeghid ta’
mwejjed u siggijiet quddiem l-istabbiliment taghha gewwa Main Street, in-
Naxxar, huwa kopert b’permess tal-Awtorita tal-lppjanar (PA 1966/17), u
originarjament hija ssottomettiet pjanti ghat-tpoggija ta’ mwejjed u siggijiet
f'zewg zoni fil-pjazza, u Transport Malta ma ressget |-ebda oggezzjoni ghal din
il-proposta. Qalet li sussegwentement hija pprezentat pjanti godda b’modifiki
zghar dwar fejn kellhom jitpoggew l-imwejjed u s-siggijiet, u ghal darb’ohra
rega’ ma kien hemm l-ebda oggezzjoni ghal dan minn Transport Malta. Ir-
rikorrenti galet li stabbiliment iehor fl-inhawi, il-kazin tal-Malta Labour Party,
ukoll applika ghal permess sabiex jestendi z-zona ta’ barra ta’ quddiem I-
istabbiliment tieghu, liema zona diga kienet inghatat permess ghall-imwejjed u
s-siggijiet. Qalet li minkejja dan, l|-applikazzjoni tal-kazin inkwistjoni giet
approvata fil-25 ta’ April, 2018. Qalet li I-kazin inkwistjoni ressaq |-ilment tieghu
quddiem |-Awtorita tal-Artijiet u nghata permess ta’ encroachment, u meta
ressget talba hi quddiem I-Awtorita tal-Artijiet, din it-talba giet rifjutata ghaliex
diga kien kemm commitment favur il-kazin inkwistjoni. Qalet li kien ghalhekk i
hija regghet applikat mill-gdid lill-Awtorita tal-lppjanar sabiex ikollha permess
ghal imwejjed u siggijiet fuq il-parti ezattament adjacenti ghall-hanut taghha.

Tispjega li filwaqt li fi zmien I-ewwel applikazzjoni Transport Malta ma kellhiex

oggezzjoni ghal tali zvilupp, issa |-istess Awtorita gieghda toggezzjona ghal dan,
u kienet din l-oggezzjoni li wasslet ghar-rifjut tal-applikazzjoni mill-Awtorita tal-

Artijiet.

8. Michael Cohen advisor Local Councils Affairs fi Transport Malta, xehed li
meta tidhol talba ghall-uzu ta’ art pubblika, is-sezzjoni tat-traffic management
fi Transport Malta tevalwa l-applikazzjoni, taghmel site inspection, tikkonsidra I-
impatt |i l-applikazzjoni tista’ thalli fugq il-madwar, u wara tohrog
rakkomandazzjoni dwar jekk I-applikazzjoni ghandhiex tigi milqugha jew le. Qal
li f'dan il-kaz Transport Malta dehrilha li ma kellhiex taghti rakkomandazzjoni
favorevoli minhabba |-uzu tal-parkegg u t-triq kif inhi minhabba |-volum ta’
traffiku li jghaddi minn hemmhekk. Ix-xhud gie mistogsi jekk jafx i
precedentement ghal din l-applikazzjoni kienet saret applikazzjoni ohra bin-
numru 1966/17 fuq l-istess sit, li Transport Malta ma kinitx oggezzjonat ghaliha.
Ix-xhud qal li wara 1-2017 inbidlu I-persuni li jiehdu hsieb u |-approach li I-
Awtorita tiehu f’sitwazzjonijiet simili. Qal li fi kwaunkwe kaz Transport Malta
taghti I-verzjoni taghha skont meta tkun giet mitluba, u din hija r-raguni ghalfejn

jista’ jkun hemm verzjonijiet differenti.

Is-Sentenza Appellata

9. Permezz tad-decizjoni moghtija fl-4 ta’ Marzu, 2021, it-Tribunal ¢ahad I-
appell tar-rikorrenti, laga’ |-e¢¢ezzjonijiet tal-Awtorita intimata, u dan wara li

ghamel is-segwenti konsiderazzjonijiet:

“lkkunsidra:

Illi r-rikorrenti hassitha aggravata b’decizjoni tal-Awtorita intimata komunikata lilha
permezz ta’ ittra datata 25 ta’ Awwissu, 2020 fejn giet infurmata illi I-applikazzjoni
taghha “for relocation of tables and chairs and umbrellas from Victory Square to
Main Street, including demountable platform and wrought iron fence at 1, Main
Street, c¢/w Vjal il-Labour, Naxxar” kienet gieghda tigi michuda ghas-segwenti
ragunijiet, u cCioé:

“1. The placing of T&C at this location is a potential safety risk to the users of the
public space.

2. The hazards identified by TM in the refusal letter dated 23rd July, 2020.”

Antonia Farrugia, case officer mal-Awtorita intimata, spjegat illi r-rikorrenti diga
ghandha permess tal-Awtorita tal-lppjanar sabiex tpoggi mwejjed u siggijiet fuq
bankina faccata tal-hanut. Bl-applikazzjoni odjerna r-rikorrenti riedet li minflok tpoggi
l-imwejjed u s-siggijiet skont il-permess mahrug mill-Awtorita tal-lppjanar,
tpoggihom ezatt mal-faccata tal-hanut taghha. Pero, ix-xhud spjegat li dan fl-opinjoni
tal-Awtorita kien se johloq riskji ghall-utenti tat-triq.

Ir-rikorrenti spjegat illi xi snin ilu kienet saret applikazzjoni mal-Awtorita tal-lppjanar
sabiex jitgieghdu mwejjed u siggijiet kemm fuq il-bankina ta’ faccata I-hanut u kif
ukoll ezattament taht il-bankina adjacenti ghall-hanut in kwistjoni, anke jekk dak iz-
zZmien kien maghruf b’isem iehor. Tispjega li ghal dan il-permess ma kien hemm I-ebda
oggezzjoni da parti ta’ Transport Malta. Tispjega pero li gabel ma hareg il-permess,
it-talba ghat-tpoggija tal-imwejjed u s-siggijiet fit-trig giet irtirata u nzammet ferma
t-talba taghha ghall-faccata tal-hanut. Eventwalment, fit-3 ta’ Ottubru, 2017,
inhareg permess ghal tpoggija ta’ mwejjed u siggijiet fil-pjazza quddiem il-hanut.
Madankollu, jirrizulta illi fil-25 ta’ April, 2018 stabbiliment iehor kiseb permess mill-
Awtorita tal-lppjanar biex ipoggi hu wkoll imwejjed u siggijiet fl-istess pjazza, liema
permess kien in parte jirkebfuq il-permess taghha. Tispjega li dan I-istabbiliment
ipproceda immedjatament b’talba mal-Awtorita intimata ghal encroachment, liema
talba giet milqugha. Ghaldagstant meta hija ssottomettiet applikazzjoni ghal
encroachment fuq l-istess pjazza, tali talba giet michuda in vista li diga kien hemm
committment versu stabbiliment iehor. Ghalhekk ipprocediet biex tapplika mal-
Awtorita tal-lppjanar biex ikollha permess ghal imwejjed u siggijiet fuq il-parti
ezattament adjacenti ghall-hanut taghha. Tispjega li filwaqgt li fi zmien l-ewwel
applikazzjoni Transport Malta ma kellhiex oggezzjoni ghal tali zvilupp, issa I-istess
Awtorita gieghda toggezzjona.

Michael Cohen, konsulent mal-Awtorita ghat-Trasport f’Malta, spjega li meta tidhol
talba ghal uzu ta’ art pubblika, issir spezzjoni u wara tohrog rakkomandazzjoni.
Jispjega li f'dan il-kaz kien se jkun hemm impatt fuq il- parkegg u kien hemm kwistjoni

ta’ sigurta minhabba I-kwantita ta’ traffiku li jghaddi mit-triq in kwistjoni. Mistogsi
ghaliex fil-mori tal-applikazzjoni Nru. 1966/17 quddiem I-Awtorita tal-lppjanar, I-
Awtorita ghat-Trasport ma kinitx oggezzjonat meta kien gieghed jigi propost zvilupp
identiku, ix-xhud wiegeb illi mill-2017/2018 inbidlu I-persuni u l-approcc li I-Awtorita
tiehu f’sitwazzjonijiet simili;

Ikkunsidra:

Illi permezz tal-ewwel u t-tieni aggravju r-rikorrenti sahget illi I-Awtorita intimata

agixxiet ultra vires jl-poteri taghha stante li r-ragunijiet ¢itati minnha fl-ittra tar-rifjut
ghandhom jigu decizi fil-process tal-lppjanar u minn Awtoritajiet ohra. Illi dan it-
Tribunal ma jagbilx ma’ dan. Illi I-Awtorita intimata, ai termini tal-artikolu 7(c) tal-
Kapitolu 563 tal-Ligijiet ta’ Malta, ghandha d-dover i “tamministra bl-akbar mod
assolut sabiex isir I-ahjar uzu tal-art kollha tal-Gvern ta’ Malta u kull art li tifforma

parti mill-isfera pubblika bhall- perimetru tal-kosta, ix-xtut, portijiet, mollijiet,
puntuni, portbeaches, postijiet ta’ nzul, irmiggi, kanali, akwadotti, lagi, spieri
naturali, irdum, widien, pjazez pubblici, toroq, sqaqien, korsiji, rotot ta’ access
ghall-postijiet pubbli¢ci ohra inkluz dawk li jwasslu ghall-perimetru tal-kosta,
boskijiet, parki, zoni ta’importanza ekologika jew ambjentali u s-siti ta’ importanza
kulturali, so¢jali, jew storici.” Dan ifisser li d-diskrezzjoni li trid tezercita meta tigi biex
tiddetermina talba bhal dik odjerna hija li tara jekk b’dak mitlub hux se jsir I-ahjar uzu
mill-art pubblika. Kwindi taghmel sewwa Ii biex tasal ghad-decizjoni taghha I-
Awtorita intimata tikkonsulta mal-Awtorita responsabbli mis-sigurta fit-toroq u tiehu
I-veduti taghha. llli jirrizulta illi fil-kaz in ezami dan huwa proprijament li sar. Fil-fatt I-
Awtorita ghat-Trasport f'Malta ma kinitx favur rakkomandazzjoni li t-talba tar-
rikorrenti tintlaga’ u dan minhabba s- segwenti ragunijiet:-

“1) Lack of parking spaces;

2. Lack of pedestrian safety while crossing pavemement to render the service;
3. High risk for pedestrians and clients in the event of a traffic accident;

4. High risk of visibility for drivers/visibility interference for drivers.”

i filwagt li huwa minnu, kif gal id-difensur tar-rikorrenti, illi I-applikant isib quddiemu
il-fait accomplit meta jircievi d-decizjoni, u ghalhekk ma jkollux opportunita li forsi
jasal f'xi tip ta” kompromess mal-Awtorita koncernata, bhal ma forsi jsir fil-process
quddiem |-Awtorita tal-lppjanar, pero sakemm ir-ragunijiet moghtija minn Awtorita
huma ragunati dan it-Tribunal ma jhossx illi ghandu jissuggerixxi xi modus operandi
iehor. Meta t-Tribunal ra I-konfigurazzjoni tat-trig u wkoll I-ambjent immedjat, u cioé
¢c-Centralita  fil-lokalita li  fiha jinsab [-istabbiliment tar-rikorrenti, il-
preokkupazzjonijiet tal-Awtorita ghat-Trasport f’Malta huma reali hafna. Illi t-triq in

kwistjoni mhix xi triq wiesgha hafna u ghalkemm il-karozzi jghaddu f’direzzjoni
wahda, xorta wahda jeZistu riskji ghal min jista’ jkun gieghed jingeda fuq I-imwejjed
u s- siggijiet barra I-hanut. Dan it-Tribunal huwa konxju ta’ incidenti ricenti li sehhew
fejn vetturi bagghu dehlin go mwejjed u siggijiet li kienu fit-trig jew fuq bankini f'toroq
hafna iktar wiesgha minn dik odjerna. llli ghalhekk, certament jezisti dan il-perikolu li
I-Awtorita ghat-Trasport f'Malta irrilevat u li I-Awtorita intimata semmiet fir-rifjut
taghha. Illi fil-fehma tat-Tribunal jezistu wkoll ic-Cirkostanzi I-ohra kollha elenkati fir-
rakkomandazzjoni ghar-rifjut tal-Awtorita ghat-Trasport f’"Malta, u ¢ioé n-nuqgqas ta’
parkegg, ostaklu ghall-persuni li jkunu ghaddejjin minn fuq il-bankina u wkoll perikolu
ghas-sewwieqa minhabba nuqqas ta’ vizibilita.

llli permezz tat-tielet aggraviju, ir-rikorrenti tishaq li d-decizjoni appellata hija nulla u

bla effett stante li tmur kontra I-Ligi u kif ukoll kontra kull dettam illi Bord gudizzjarju
jew kwazi gudizzjarju ghandu jsegwi fid-determinazzjoni ta’ materji mressqa
quddiemu. Illi dan it-Tribunal jissottolineja illi I-Awtorita intimata la hi Bord
gudizzjarju u lanqas kwazi gudizzjarju, izda hija I-Awtorita regolatrici fejn jidhlu
kwistjonijiet ta’ amministrazzjoni ta’ proprjeta pubblika. Kwindi, id-decizjonijiet
taghha dejjem iridu jkunu ragjonevoli u fil-limiti tal-poteri moghtija lilha, pero mhix
marbuta li d-decizjonijiet taghha jittiehdu f’seduti pubblici kif tippretendi r-rikorrenti.
i langas ma hu misthoqq I-aggravju tar-rikorrent illi d-decizjoni hija difettuza stante
li hi nieqsa mill-firma tal-membri tal-Bord li ddecidewha. It-Tribunal josserva illi d-
decizjoni kif kontenuta fl-ittra tal-25 ta’ Awwissu, 2020 iggib il-firma ta’ Antonia
Farrugia ghan-nom tal-Awtorita intimata. Fl-opinjoni tat-Tribunal dan huwa
sufficjenti biex I-Awtorita intimata tassumi r-responsabbilita ta’ tali decizjoni. Illi
ghalhekk dan it-Tribunal ma jarax li dan I-aggraviu ghandu jigi milqugh.

i permezz tar-raba’ aggravju r-rikorrenti ssostni li d-decizjoni appellata hija nieqsa

minn kull motivazzjoni li twassal lir-rikorrenti tifhem kif u a bazi ta’ liema policies u
principji l-istess decizjoni ttiehdet. llli t-Tribunal josserva illi I-ewwel raguni tar-rifjut
hija ¢ara hafna, pero t-tieni raguni, u cioé I-perikoli identifikati minn Transport Malta
fl-ittra tat-23 ta’ Lulju, 2020, mhumiex identifikabbli mill-istess ittra. Madankollu,
meta t-Tribunal gies ir-ragunijiet moghtija mill-Awtorita ghat-Trasport jirrizulta illi
dawn jistghu jigu riassunti fl-ewwel raguni moghtija fid-decizjoni appellata.
Madankollu it-Tribunal igis li jkun xieraq illi meta I-Awtorita intimata tohrog decizjoni
din telenka r-ragunijiet kollha abbazi ta’ liema tkun gieghda tirrifjuta applikazzjoni u
mhux biss billi taghmel referenza ghal xi perikolu identifikat minn xi Awtorita ohra.
B’hekk min ihossu aggravat jitpogga f'pozizzjoni ahjar u mill-ewwel biex jevalwa jekk
hemmx lok ta’ appell jew le mill-istess decizjoni. Madankollu, fil-kaz prezenti, it-

Tribunal huwa tal-fehma illi peress li I-ewwel raguni tat indikazzjoni cara tal-bazi tar-
rifjut, ir-rikorrenti tpoggiet f'pozZizzjoni sufficjenti li setghet tressaq dan I-appell.

i permezz tal-hames aggravju, ir-rikorrenti tishaq illi d-decizjoni appellata hija

wahda diskriminatorja fil-konfront taghha u ghaldagstant hija nulla u bla effett. Illi
fuq dan il-fatt ma gabet I-ebda prova. Kwindi dan I-aggravju gieghed jigi michud.

i permezz tas-sitt_aggravju r-rikorrenti tishaq illi s-sit in kwistjoni diga kellu
koncessjoni identika approvata fis-snin precedenti. Fil-verita, mill-atti jirrizulta li kien
hemm applikazzjoni mal-Awtorita tal-lppjanar ghal permess ghat-tpoggija ta’
mwejjed u siggijiet kemm faccata tal-hanut fil-pjazzetta u kif ukoll biswit il-hanut.
Jirrizulta pero illi dik il-parti tal-applikazzjoni li kienet tirrigwarda t-tpoggija ta’
mwejjed u siggijiet taht il-bankina adjacenti ghall-hanut in kwistjoni kienet giet
irtirata. Kwindi da parti tal-Awtorita intimata ma jistax jinghad li kienet ikkoncediet
xi encroachment fuq l-istess sit u issa kienet gieghda tirrifjuta talba identika. Illi jista’
jkun li fiz-zmien li kien hemm I-applikazzjoni quddiem [-Awtorita tal-lppjanar,
Transport Malta ma kinitx oggezzjonat ghal tali zvilupp mentri issa oggezzjonat. Dan
pero ma jbiddel xejn mill-fatt illi hemm perikolu ezistenti u li jekk forsi Transport Malta
ma qisitux hekk fis-snin passati, issa gieghda tikkunsidrah bhala tali. Il-fatt Ii jista’
jaghti I-kaz li fis-snin passati xi awtorita pubblika ma haditx I-ahjar decizjoni fic-
Cirkostanzi ma jfissirx illi trid tibga’ mwahhla mal-istess decizjoni jekk fil-fehma
taghha jezZistu perikoli reali ghal min jaghmel uzu mit-triq in kwistjoni. Illi ghalhekk
dan l-aggravju gieghed jigi michud.

Illi permezz tas-seba’ u t-tmien aggraviju ir-rikorrenti tirrileva illi t-talba taghha m’hu

se tikkreja l-ebda perikolu u wkoll Ii I-istess talba hija konformi mal-Policy Guidance
and Standards for Outdoor Catering Areas on Public Open Spaces. llli kif gie spjegat
iktar ’il fuqg, fl-opinjoni ta’ dan it-Tribunal jekk tinghata din il-koncessjoni se jinholog
perikolu kemm ghall-klijenti potenzjali li jkunu geghdin jigu servuti fit-trig u kif ukoll
ghall-vetturi li jkunu dehlin fl-istess trig u dan anke in vista tal-fatt illi faccata tas-sit
mitlub hemm proprju parkegg ta’ numru zghir ta’ vetturi li naturalment se jkunu ged
jimmanuvraw biex jidhlu u johorgu mill-istess parkegg. Dan apparti illi I-istess trig
isservi ta’ ingress principali gewwa Zona residenzjali fin-Naxxar u kwindi ma tistax
titgies bhala xi trig fejn it-traffiku huwa wiehed pjuttost kajman.

Ghaldagstant it-Tribunal huwa tal-fehma illi d-decizjoni appellata ghandha tigi
konfermata fit-totalita taghha.

DECIDE

Ghaldagstant it-Tribunal, ghar-ragunijiet hawn fuq esposti, qieghed jaqta’ u
jiddeciedi billi jichad Il-appell tar-rikorrenti u jilga’ I-eccezzjonijiet tal-Awtorita
intimata.

Bl-ispejjez kontra r-rikorrenti.”

L-Appell

10. Ir-rikorrenti ressqet |-appell taghha mid-decizjoni appellata fit-22 ta’

Marzu, 2021, fejn talbet lil din il-Qorti sabiex,

“... thassar u tirrevoka d-decizjoni tat-Tribunal ta’ Revizjoni Amministrattiva, datata
erbgha (4) ta’ Marzu tas-sena elfejn u wiehed u ghoxrin (2021), fl-ismijiet suesposti,
b’dan illi tikkonferma t-tezi tal-appell tar-rikorrenti pprezentat fil-hdax (11) ta’
Settembru, tas-sena elfejn u ghoxrin (2020) quddiem it-Tribunal ta’ Revizjoni
Amministrattiva u sussegwentement takkolji dan I-appell, bl-ispejjez taz-zewg istanzi
gudizzjarji kontra I-Awtorita tal-Artijiet.”

11. L-appellanti spjegat |i hija hasset ruhha aggravata bid-decizjoni tat-
Tribunal ghaliex fil-fehma taghha dan injora kompletament il-fatt |i fl-
applikazzjoni precedenti li kienet intavolat hija stess, ma kienx hemm oggezzjoni
da parti tal-ebda awtorita governattiva, partikolarment ta’ Transport Malta, u
dan kuntrarjament ghal dak li gara fil-kaz istanti, meta s-sit inkwistjoni ma
nbidilx u langas ma nbidlu |-policies li jirregolaw |-ghoti ta’ permessi bhal dawn.
L-appellanta spjegat li fis-snin precedenti hija kienet diga applikat ghal tali
koncessjoni, u dak iz-zmien |-ebda awtorita ma kienet oggezzjonat jew sahget li
hemm xi raguni partikolari ghaliex dan I-encroachment ma kellux jinghata fuq
dak is-sit partikolari. L-appellanta ghamlet riferiment ghax-xhieda ta’ Michael

Cohen u galet li dan ix-xhud stess ikkonferma li minkejja t-trapass taz-zmien, |-
ebda policies fi hdan Transport Malta ma nbidlu f'dan ir-rigward, ghalkemm
jirrizulta li Transport Malta bidlet il-mod ossija ‘I-approach’ ta’ kif tevalwa l-area
mertu tal-applikazzjoni odjerna. L-appellanta qalet li minn din ix-xhieda rrizulta
biss li nbidlu xi impjegati fi hdan l-istess Transport Malta u ghalhekk inbidlu I-
imhuh fi hdanha. L-appellanta qalet li fir-rikors tal-appell taghha hija ghamlet
riferiment ghal diversi koncessjonijiet simili li nghataw lil terzi, u minkejja li t-
Tribunal irrikonoxxa dan bhala prova valida, xorta wahda ghazel li ma jakkoljix
tali prova bhala wahda li kapaci tispostja |-gudizzju tieghu. L-appellanta galet i
jkun ferm perikoluz li wiehed jiehu I-linja li ghaliex inbidlu xi persuni fl-awtorita
governattiva li tkun, dan ikun ifisser |i d-decizjonijiet li ttiehdu ghandhom
jinbidlu wkoll, partikolarment meta din l-awtorita governattiva hija stabbilita
fuq ligijiet procedurali u evalwattivi. Qalet li t-Tribunal bhal donnu accetta tali
dikjarazzjoni u ssostanzjaha meta qal li jista’ jkun li dak li Transport Malta ma
gisitx fis-snin passati, issa gieghda tikkunsidrah, u ziedet tghid li t-Tribunal
donnu gieghed jiskarta I-fatt li tali evalwazzjonijiet ta’ applikazzjonijiet isiru fug
guidelines specifici u mhux soggettivi ghall-persuni li jevalwawhom. Qalet ukoll
li mill-istess xhieda hareg c¢ar li ma kien hemm I-ebda tibdil fil-policies f'dan ir-
rigward, u ghalhekk il-gustifikazzjoni tat-Tribunal mhijiex legalment korretta,
partikolarment meta fix-xhieda ntqal li ma kien hemm I-ebda bidla fil-policies
f'dan ir-rigward. L-appellanta staqgsiet ghal liema raguni t-Tribunal irrikonoxxa

din is-soggettivita lil hinn mill-policies vigenti rigward tali koncessjonijiet?

12.  Fit-tieni aggravju taghha l-appellanta tghid li [-Awtorita tal-Artijiet

gieghda tkun inkonsistenti fl-applikazzjonijiet jew fil-koncessjonijiet rispettivi. L-

appellanta galet li min-naha taghha mhija ged titlob xejn ta’ barra minn hawn,
u mhux minnu li din il-koncessjoni sejra tikkawza xi pregudizzju fuq il-parkeggi
jew xi forma ta’ periklu iehor, kif gieghda tallega I|-Awtorita appellata,
partikolarment f’sitwazzjoni fejn hija kienet applikat ghal koncessjoni identika
fl-2017 u dak iz-zmien ma gie senjalat |I-ebda periklu f'dik il-parti partikolari tal-
pjazza. L-appellanta galet li kienet [-Awtorita intimata li kellha tressaq il-prova li
[-applikazzjoni odjerna ma timmeritax I-istess trattament ta’ applikazzjonijiet
ohra, liema prova ghandha tkun izjed spjegattiva minn semplici dikjarazzjoni li
nbidlu I-firmatarji ta’ Transport Malta. L-appellanta qalet li hija Transport Malta
stess li gieghda tirrikonoxxi tali identicita, izda lI-unika raguni li taghti ghaliex issa
rrifjutat I-applikazzjoni odjerna hija ghaliex inbidlu I-firmatarji fi hdan Transport
Malta, u |-Awtorita tal-Artijiet accettat dan ir-ragunament. L-appellanta qalet li
kemm |-Awtorita tal-Artijiet kif ukoll Transport Malta kellhom obbligu jgibu
prova cara li turi ghaliex minkejja li ma kienx hemm tibdil fil-policies, I-
applikazzjonijiet precedenti u l-applikazzjoni odjerna ma gewx ikkunsidrati bl-
istess mod. L-appellanta sahqget li ladarba I-Awtorita intimata kienet accettat li
f'dik iz-zona ma kienx hemm periklu jew raguni ghar-rifjut f-2017, ma jaghmilx
sens liissa tigi rifjutata koncessjoni fl-istess zona, u dan mhux biss fl-interess tal-
kjarezza u I-konsistenza fid-decizjonijiet, izda anki sabiex |-Awtorita turi li
gieghda tibga’ newtrali fl-ipprocessar ta’ tali koncessjonijiet. L-appellanta qalet
li fil-gurisprudenza taghna spiss jissemma |-kuncett ta’ reasonable and
legitimate expectation, u qalet li jekk fir-rigward tal-applikazzjoni passata
taghha, li hija identika ghal dik odjerna, kienu japplikaw I-istess policies li
japplikaw ghal dik odjerna, mela hija ghandha mhux biss a reasonable right izda

wkoll a legitimate right. L-appellanta ghamlet ukoll riferiment ghall-kuncett ta’

ceteris paribus, u qalet li dan il-kuncett jirrivolvi madwar il-fatt li ghandu jkun
hemm konsistenza bejn kwalunkwe decizjonijiet li jinvolvu applikazzjonijiet i
jsiru ma’ awtoritajiet governattivi, f'dan il-kaz l-applikazzjoni odjerna u dik
identika tal-2017. Kompliet tghid |li meta wiehed igis dan il-principju, entita
governattiva ma tistax f'"dagga wahda u ghaliex inbidlu |-firmatarji, tiddeciedi
kontra I-ghoti ta’ xi koncessjoni, u dan ghaliex ladarba |-entita governattiva tkun
ghamlet I-a¢¢ertamenti taghha fl-ezaminar tal-applikazzjoni u ma jkun hemm |[-
ebda raguni ghar-rifjut taghha, ghandha tigi adoperata l-istess sistema identika
ghal dik li ntuzat precedentement. Qalet li in vista tas-suespost, kwalsiasi entita
ghandha dejjem timxi fuq il-principji ta’ gustizzja naturali u ta’ ekwita. L-
appellanta kkonkludiet billi galet li d-decizjoni appellata hija bil-wisq insensata
u ta’ pregudizzju ghaliha, b’dan illi din mhijiex decizjoni illi tirrispekkja I-awspici
ta’ pajjiz b’istituzzjonijiet demokratici fejn is-saltna tad-dritt kienet u ghandha

tibga’ dejjem ugwali bejn kulhadd.

13. It-tielet aggravju tal-appellanta huwa fir-rigward tal-mod kif it-Tribunal
iddecieda li ghandhom jingasmu l-ispejjez, u galet li in vista tal-lanjanzi mressqa
minnha fl-aggravji taghha, ma tifhimx ghal liema raguni t-Tribunal iddecieda li

ghandha tkun hi li tbati l-ispejjez gudizzjariji.

Ir-Risposta tal-Appell

14.  Fir-risposta taghha |-Awtorita appellata wiegbet li [-aggraviji sollevati mill-
appellanta huma infondati fil-fatt u fid-dritt. B’riferiment ghall-ewwel aggraviju

tal-appellanta, |-Awtorita appellata wiegbet li dan l-aggravju ma jissussistix,

ghaliex l-appell tal-appellanta sar kontra |-Awtorita tal-Artijiet u mhux kontra I-
Awtorita ghat-Trasport f'Malta, u |-permessi li gieghda taghmel riferiment
ghalihom l-appellanta huma zewg permessi ghalkollox differenti li jridu jinhargu
minn entitajiet differenti. Qalet li f'dan il-kaz huwa l-agir tal-Awtorita tal-Artijiet
li jrid jigi sindakat u mhux dak ta’ xi awtorita ohra. L-Awtorita appellata ghamlet
riferiment ghax-xhieda ta’ Antonia Farrugia, fejn galet li r-rifjut kien ibbazat fuq
il-fatt li kien hemm periklu ghas-sigurta anki minhabba I|-karozzi u I-vizibilita
ghas-sewwieqa. Qalet li |-istess ragunament kien ikkonfermat wkoll minn
Transport Malta, li spjegat il-process li sar qabel inghatat ir-rakkomandazzjoni
lill-Awtorita tal-Artijiet, u galet li meta tidhol talba ghall-uzu ta’ art pubblika, is-
sezzjoni tat-traffic management fi hdan Transport Malta tevalwa |-
applikazzjoni, tara I-impatt |i din tista’ thalli, imbaghad tohrog ir-
rakkomandazzjoni taghha. L-istess xhud spjegat |i fdan il-kaz ir-
rakkomandazzjoni ma kinitx wahda favorevoli minhabba |-uzu li jsir mit-trig, il-
volum tat-traffiku li jghaddi minn hemmhekk, u allura kien hemm kwistjonijiet
relatati mas-sigurta tat-triq. Qalet |i kien b’dawn ir-rakkomandazzjonijiet
qguddiemha li I-Awtorita appellata ddecidiet li tirrifjuta I-applikazzjoni mertu ta’
dawn il-proceduri. L-appellata galet li anki t-Tribunal kien konsapevoli tal-perikli
li hemm fit-trig inkwistjoni u kkunsidrahom huwa u jiehu d-decizjoni tieghu. L-
appellata qalet li mill-provi mkien ma jirrizulta li I-appellanta applikat ghal xi
permessi ohrajn mill-Awtorita tal-Artijiet, u kuntrarjament ghal dak allegat ma

kien hemm I-ebda permessi ohra f'din iz-zona moghtija mill-Awtorita tal-Artijiet.

15. B’riferiment ghat-tieni aggravju tal-appellanta, |-Awtorita appellata galet
li meta l-appellanta ssemmi I-‘inkonsistenza’, din gieghda thallat zewg

applikazzjonijiet differenti, wahda li saret quddiem |-Awtorita tal-lppjanar, u I-

ohra li saret quddiem |-Awtorita tal-Artijiet. Qalet li I-principju tal-ugwaljanza fil-
permessi ghandu japplika biss fil-konfront ta’ permessi li jinhargu mill-Awtorita
tal-Artijiet, imma l-istess principju m’ghandux jintuza biex jitgabblu permessi
minn awtoritajiet differenti bejniethom, ghaliex dawn juzaw principji u policies
differenti. L-Awtorita appellata kompliet tghid li hija [-appellanta stess li gieghda
tirrikonoxxi li I-Awtorita tal-Artijiet imxiet b’mod gust meta targumenta li fl-
applikazzjoni quddiem I-Awtorita tal-lppjanar, dwar I-istess sit, meta ntalbet in-
no objection tal-Awtorita tal-Artijiet, u |li sussegwentement giet irtirata, |-
Awtorita tal-Artijiet kienet imxiet skont il-prassi tal-Awtorita, jigifieri dik li tiehu
[-parir ta’ Transport Malta gabel tippronunzja ruhha dwar il-permess. Kompliet
tghid li anki li kieku I-principju tal-ugwaljanza fil-permessi kien applikabbli, xorta
wahda f'dan il-kaz ghandu jirrizulta li t-talba quddiem |-Awtorita tal-lppjanar

giet irtirata mill-appellanta stess gabel inhareg il-permess.

16. L-Awtorita appellata qgalet li hija gieghda timxi mal-obbligi legali taghha
skont il-Kap. 563, fejn ghandha d-dover li tamministra bl-aktar mod assolut
sabiex isir I-ahjar uzu tal-art kollha tal-Gvern ta’ Malta u kull art pubblika ohra.
Qalet li meta tigi biex taghti d-decizjoni taghha, |-Awtorita trid tiddetermina jekk

b’dak mitlub huwiex ser ikun gieghed isir I-ahjar uzu tal-art pubblika liema tkun.

17. B’riferiment ghat-tielet aggravju, I-appellata galet li r-ragunijiet li wasslu
ghac-cahda tat-talba mill-Awtorita tal-Artijiet kienu elenkati kollha fl-ewwel
raguni moghtija minnha fl-ittra li biha infurmat lill-appellanta bid-decizjoni
taghha. Qalet li anki t-Tribunal ghamel riferiment ghar-ragunijiet moghtija ghar-
rifjut, u qgies li r-ragunijiet moghtija minn Transport Malta jistghu jigu riassunti

fl-ewwel raguni moghtija fid-decizjoni appellata.

Konsiderazzjonijiet ta’ din il-Qorti

18. Din il-Qorti ser tghaddi sabiex tikkunsidra l-aggravji mressqa mill-
appellanta, u dan fid-dawl tal-konsiderazzjonijiet maghmula mit-Tribunal fis-
sentenza appellata u tas-sottomissjonijiet maghmulin mill-Awtorita appellata.
L-appellanta hasset ruhha aggravata bid-decizjoni tat-Tribunal li ma tahiex
ragun meta ressqet appell mid-decizjoni ta’ rifjut mill-Awtorita appellata mit-
talba taghha ghall-permess sabiex tirriloka numru ta’ mwejjed, siggijiet u
umbrelel minn sit ghal iehor vicin I-istabbiliment taghha fin-Naxxar. It-Tribunal,
wara li ghamel ghadd ta’ konsiderazzjonijiet, inkluz ix-xhieda ta’ rapprezentant
ta’ Transport Malta, li gal li fuq is-sit li riedet tapplika ghalih ir-rikorrenti, kienu
ser jinholqu riskji u problemi ghall-utenti tat-triqg u ghas-sewwieqa, gies li I-
Awtorita tal-Artijiet kellha ragun fid-decizjoni taghha li tirrifjuta I-applikazzjoni
tal-appellanta. L-appellanta hassitha aggravata bid-decizjoni tat-Tribunal u

interponiet minnha dan I-appell.

L-ewwel aggravju: [it-Tribunal injora I|-fatt Ii ma kien hemm I-ebda
oggezzjoni da parti ta’ Trasport Malta ghall-ewwel
applikazzjoni taghha, minkejja li s-sit baqga’ l-istess u I-
policies li jirregolaw il-kwistjoni bagghu I-istess ukoll]

19. L-appellanta qaletli hija hasset ruhha aggravata bid-decizjoni tat-Tribunal
ghaliex dan naqgas milli jikkonsidra li hija kienet diga applikat ghal koncessjoni
simili fis-snin precedenti, u dak iz-zmien |-ebda Awtorita ma kienet oggezzjonat
jew qalet li kien hemm xi raguni ghaliex |-encroachment mitlub ma kellux

jinghata. L-Awtorita appellanta ghamlet riferiment ghax-xhieda ta’ Michael

Cohen, konsulent ma’ Transport Malta, li gal li ma kien hemm I-ebda tibdil fil-
policies jew fil-linji gwida li jirregolaw din il-materja, izda kien hemm biss bidla
fil-persuni li jahdmu fl-Awtorita regolatorja li kellhom hsibijiet differenti dwar
kif kellhom isiru l-affarijiet. L-appellanta hassitha aggravata partikolarment
ghaliex it-Tribunal fil-konsiderazzjonijiet tieghu qal li jista’ jkun li kien hemm
konsiderazzjonijiet li gew injorati fil-passat. Qalet li awtoritajiet governattivi
bhall-appellata ma jistghux jaghtu jew jirrifijutaw koncessjonijiet bhal dawn jekk

mhux ibbazati fuq policies vigenti.

20. 1l-Qorti kkonsidrat li I-appellanta gieghda tilmenta ghax talbet permess
ta’ encroachment lill-Awtorita appellata, |i gie rifjutat lilha wara li |-istess
Awtorita gieset dak li kellhom xi jghidu awtoritajiet regolatorji ohra, fosthom
Transport Malta, li elenkat diversi problemi fis-sit inkwistjoni b’dak propost mill-
appellanta, partikolarment ghaliex bit-tpoggija ta’ mwejjed, siggijiet u umbrelel
fis-sit fejn talbet li tpoggihom |-appellanta, ser jinholoq perikolu ghas-sewwieqa
u ghall-utenti tat-triq, inkluz il-klijenti potenzjali tal-istabbiliment tal-appellanta.
Ir-rapprezentanta tal-Awtorita appellata fix-xhieda taghha spjegat li din kienet
wahda mill-konsiderazzjonijiet ewlenin |i wasslet ghar-rifjut tat-talba tal-
appellanta, partikolarment wara li dawn I-istess konsiderazzjonijiet saru wkoll
mir-rapprezentant ta’ Transport Malta. It-Tribunal, li kellu quddiemu kemm |-
appell tal-appellanta, kif ukoll il-provi migjuba mill-partijiet in sostenn tal-
pozizzjonijiet rispettivi taghhom, applika |-gharfien tieghu tas-sitwazzjoni fl-
inhawi partikolari, u spjega li f'dan il-kaz huwa jinsab konxju mis-sitwazzjoni fit-
toroq partikolari, id-diffikultajiet biex wiehed isib post fejn jipparkja fl-inhawi, u
[-ostakolu li ser jinholoq ghas-sewwieqa u ghall-utenti tat-trig. [I-Qorti tgis li
filwaqgt li t-Tribunal kien gustifikat fil-konsiderazzjonijiet tieghu u fir-ragunijiet li

ta ghalfejn gabel mar-rifjut, l-appellanta taghmel tajjeb jekk izzomm quddiem
ghajnejha li s-sitwazzjoni tat-traffiku fit-toroq ta’ pajjizna hija wahda li kulma
jmur sejra ghall-aghar, bin-numru ta’ vetturi jizdiedu ma’ kull gurnata li tghaddi
u biz-zoni ta’ parkegg dejjem jitnagqgru. Anki jekk xi Zzmien qabel I-Awtorita tal-
Artijiet innifisha setghet kienet favur li jinghata dan il-permess lill-appellanta, il-
Qorti tfakkar li encroachment permit huwa fost |-aktar tip ta’ titolu prekarju li
wiehed jista’ jakkwista fuq art pubblika, u dan it-tip ta’ permess jista’ jigi rtirat
mill-awtorita li tkun ikkonc¢edietu bi preavviz qasir ferm. Ghaldagstant m’hemm
xejn straordinarju f'din id-decizjoni tal-Awtorita tal-Artijiet, li wara li kkonsidrat
dak li kellhom xi jghidu awtoritajiet regolatorji ohra dwar it-talba tal-appellanta,
iddecidiet li ma tikkoncedix il-permess mitlub. Tqis ghalhekk li dan |-aggravju

mhuwiex misthoqq, u tichdu.

It-tieni aggravju: [l-inkonsistenza tal-Awtorita tal-Artijiet fl-
applikazzjonijiet u koncessjonijiet]

21. L-appellanta galet li hija hasset ruhha aggravata ghaliex la |-Awtorita tal-
Artijiet u lanqgas |-awtoritajiet governattivi I-ohra ma ressqu xi forma ta’ Iment
meta hija kienet ghamlet applikazzjoni identika xi snin qabel, u Transport Malta
issa gieghda tiggustifika |-pozizzjoni taghha billi tghid li kien hemm tibdil fl-
impjegati taghha li geghdin iqisu |-affarijiet minn ottika differenti. L-appellanta
galet li ladarba flI-2017 la Transport Malta u langas |-Awtorita appellata ma
ssenjalaw li kien hemm xi perikolu sabiex tinghata koncessjoni fl-istess zona, hija

ma tarax ghal liema raguni issa hemm problema.

22. Fil-fehma tal-Qorti, dan l-aggravju jorbot hafna ma’ dak ta’ qablu. It-
Tribunal fil-konsiderazzjonijiet tieghu gies li originarjament |-appellanta kienet
ressget talba quddiem |-Awtorita tal-lppjanar ghat-tpoggija ta’ mwejjed u
siggijiet quddiem il-hanut u faccata tieghu fil-pjazzetta, izda kienet irtirat parti
minn din l-applikazzjoni li kienet tolgot it-tpoggija ta’ mwejjed u siggijiet biswit
il-bankina. L-Awtorita appellata ma setghet qatt taghti xi encroachment permit
ladarba ma saritilha I-ebda talba ghalhekk mill-appellanta. L-Awtorita appellata
ma tistax twiegeb langas ghal liema raguni Transport Malta ma kinitx
oggezzjonat ghal dan il-permess lura fl-2017, izda issa qgieghda toggezzjona
ghalih, ghalkemm huwa zgur li ma jistax jinghad li |-oggezzjonijiet ta’ Transport
Malta mhumiex sensati jew ragunati. lI-Qorti tirritjeni li kulhadd jaf I-istat tat-
traffiku fit-toroq Maltin kif inhu, u s-sitwazzjoni certament li mhix wahda li sejra
tirrisolvi ruhha f'qasir zmien jew fi ftit xhur. Ghall-kuntrarju, minn sena ghal sena
[-istatistika turi |li geghdin jizdiedu I-vetturi fit-torog taghna, u maghhom id-
domanda ghal postijiet ta’ parkegg u ghal toroq aktar siguri ghas-sewwieqa.
F'dan il-kuntest ghandha ragun |-Awtorita appellata taghmel riferiment ghall-
obbligi legali taghha li jemanu mil-ligi, u tghid li hija ghandha poter tamministra
[-art pubblika kollha ta’ Malta bl-aktar mod assolut u b’'mod li jkun jista’ jsir I-
ahjar uzu taghha. Hija I-fehma kkonsidrata ta’ din il-Qorti li ma jkunx gieghed
isir l-ahjar uzu tal-art pubblika f'¢irkostanzi fejn kull feles art jitghabba
b’'imwejjed, siggijiet u umbrelel li jibbenefikaw biss lis-sidien tan-negozji tal-
inhawi, a skapitu tal-htigijiet ta’ min irid juza t-toroq b’mod li ma jkunx imxekkel
u minghajr periklu. Ghaldagstant tqis illi dan it-tieni aggravju ukoll mhux

gustifikat, u tichdu.

It-tielet aggravju: [l-ispejjez tal-kawza]

23. L-appellanta tghid li t-Tribunal ghaggel fid-decizjoni fil-mertu u anki fil-
mod kif apporzjona l-ispejjez. Qalet li hija ressget il-provi kollha quddiem it-
Tribunal in sostenn tat-tezi taghha, u ghalhekk ma fehmitx ghal liema raguni hija

giet ikkundannata thallas I-ispejjez gudizzjarji.

24. ll-Qorti f’kuntest fejn qed tiddeciedi li I-aggravji tal-appellanta ghandhom
jigu michuda, tirrileva li bhala principju generali applikat mill-Qrati taghna, il-
parti telliefa ghandha tigi kkundannata thallas l-ispejjez. L-appellanta mhix tkun
veritiera meta tghid |li t-Tribunal ¢anfar lill-Awtorita appellata ghaliex nagset
milli taghti ragunijiet ghad-decizjoni taghha, ghaliex fil-konsiderazzjonijiet
tieghu t-Tribunal diversi drabi ghamel riferiment ghar-ragunijiet moghtija mill-
Awtorita appellata u ghall-ittra li din baghtet lill-appellanta, li kienet telenka r-
ragunijiet kollha ghalfejn it-talbiet tal-appellanta ma kinux geghdin jigu
milgugha. Ghaldaqgstant tqis illi dan l-aggravju mhuwiex gustifikat, u tichdu

wkoll.

Decide

Ghar-ragunijiet premessi, din il-Qorti gieghda tiddeciedi I-appell imressaq
mill-appellanta billi tichdu, filwaqt li gieghda tikkonferma d-decizjoni

appellata fl-intier taghha.

Spejjez tal-proceduri quddiem it-Tribunal jibqghu kif decizi, filwaqt li l-ispejjez

ta’ dan l-appell huma wkoll a karigu tal-appellanta.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

